
ᓴᖅᑭᑎᑕᐅᓯᑲᐅᑎᒋᔭᕆᐊᓕᒃ 

 

 

ᐱᕙᒌᔭᖅᑕᐅᔪᖃᖅᐸᓪᓕᐊᕗᖅ ᓅᑎᑕᐅᓚᐅᑲᖕᓂᐊᖅᖢᓂ ᐃᖃᓗᖕᓂ ᓄᓇᓕᖕᓂ 

ᐋᓐᓂᐊᓯᐅᑎᒃᑯᕕᒃ 
 

ᐃᖃᓗᐃᑦ, ᓄᓇᕗᑦ (ᔫᓂ 19, 2012) – ᐱᓕᕆᐊᖃᕐᕕᒋᔪᒪᓪᓗᒍ ᐊᕙᑎᒧᑦ ᖃᐅᔨᓴᕐᓂᖅ ᐅᓪᓗᒥ ᓴᖅᑭᑎᑕᐅᓵᖅᑐᖅ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᓅᓚᐅᑲᖕᓂᐊᕐᒪᑕ ᐃᖃᓗᖕᓂ ᓄᓇᓕᖕᓂ ᐋᓐᓂᐊᓯᐅᑎᒃᑯᕕᖕᒥᒃ 

ᐃᓚᒌᓄᓪᓗ ᐱᓕᕆᕝᕕᒋᔭᐅᕙᒃᑐᒥᒃ ᐊᓯᖏᓐᓄᑦ ᐃᓂᓄᑦ ᑕᒪᒃᑯᐊ ᑳᓐᑐᓛᖃᖅᑎᐅᕙᒃᑐᑦ ᐱᓕᕆᐊᖃᖅᐸᓪᓕᐊᓂᖏᓐᓂ 

ᐃᓱᒫᓘᑕᐅᔪᓂᒃ. 

 

ᐊᕙᑎᒥᒃ ᖃᐅᔨᓴᕐᓂᖅ ᑖᔅᓱᒥᖓ ᓄᓇᓕᖕᓂ ᐋᓐᓂᐊᓯᐅᑎᒃᑯᕕᖕᒥᒃ ᐱᓕᕆᐊᖑᓚᐅᖅᐳᖅ ᒪᐃᖑᑎᓪᓗᒍ ᐃᒡᓗᕐᔪᐊᓂ 

ᐊᓂᖅᑎᕆᔭᐅᕙᒃᑑᑦ ᐱᐅᓂᖓᓄᑦ, ᐋᑐᕚᒥᐅᓂᑦ, ᐅᓪᓗᒥᓗ ᐅᓂᒃᑲᐅᓯᕆᓯᒪᔭᒥᓂᒃ ᑖᒃᑯᐊ ᓴᖅᑭᑎᑦᑎᓯᒪᓕᖅᖢᑎᒃ.  

 

“ᖃᐅᔨᓴᖅᑏᑦ ᓇᓂᓯᓚᐅᖅᑐᑦ ᐅᖁᖕᒥᒃ, ᐃᑭᔪᐃᑦᑐᒥᒡᓗ ᓇᑎᒃᓴᓂ, ᑖᒃᑯᐊᓗ ᐲᔭᖅᑕᐅᔭᕆᐊᖃᖅᖢᑎᒃ,” ᑕᐃᒪᓐᓇ ᓗᐃᑦ 

ᓯᐅᕐᓯ ᐅᖃᖅᖢᓂ, ᑖᓐᓇ ᓯᕗᓕᖅᑎᓄᑦ ᑐᑭᒧᐊᖅᑎᑦᑎᔨᒋᔭᖅ ᐃᖃᓗᖕᓂ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐱᔨᑦᑎᕋᕐᓂᕆᔭᐅᕙᒃᑐᓂ. “ᐃᑭᔪᐃᑦᑐᖅ ᐃᓱᒪᒋᔭᐅᔭᕆᐊᖃᖅᐸᙱᓚᖅ ᑭᓯᐊᓂ ᑲᓴᓗᒃᑕᐅᓕᕈᓂ, ᑭᓯᐊᓂᑦᑕᐅᖅ 

ᐱᐅᓇᔭᖅᐳᖅ ᐲᔭᖅᑕᐅᒃᐸᑦ ᐱᓕᕆᐊᖃᓕᕈᑦᑕ ᐅᖁᖅᓯᒪᓂᖏᓐᓂᒃ.” 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒫᓐᓇ ᕿᒥᕐᕈᐊᖅᐳᑦ ᐃᓂᒋᔭᐅᔪᓐᓇᕋᔭᖅᑐᓂᒃ ᓅᑦᑎᐊᓛᕐᕕᐅᔪᓐᓇᖅᑐᓂᒃ 

ᐃᓂᒋᔭᐅᓚᐅᑲᖕᓂᐊᖅᑐᒥᒃ. ᓂᕆᐅᒋᔭᐅᔪᖅᑕᖃᖅᐳᖅ ᐋᖅᑭᒃᓱᖅᑕᐅᓂᖓ ᑕᖅᑭᓄᑦ ᑎᓴᒪᐸᓗᖕᓅᕋᔭᖅᐳᖅ, ᒥᑭᓛᒃᑯᓪᓗ 

ᐱᔨᑦᑎᕋᕐᓂᕆᔭᐅᔪᑦ ᓱᖁᓯᓗᐊᖅᑎᑕᐅᔾᔮᙱᓚᑦ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᖃᖓᙳᕌᖓᑦ ᓄᑖᙳᕆᐊᖅᓯᒪᔪᓂᒃ ᑐᓴᖅᑎᑦᑎᖃᑦᑕᕐᓂᐊᖅᐳᑦ 

ᑭᒃᑯᑐᐃᓐᓇᓂᒃ ᓅᑉᐸᓪᓕᐊᓂᕆᔭᒥᓄᑦ. 

  

### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ:

ᕌᓐ ᐅᐊᓯᖕᒃ 

ᑐᓴᐅᒪᑎᑦᑎᓂᕐᒧᑦ ᐱᓕᕆᔨᒻᒪᕆᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

 

867-975-5710 

rwassink@gov.nu.ca 

